
GOUVÈNÈ CUOMO ANONSE LANSMAN NOUVO DEVLOPMAN LOJMAN A BON 

MACHE $7.35 NAN CORTLAND 
 

Riverview Apartments Christopher Community ap ofri 39 inite lojman sipòtif a 
bon mache 

 
Envestisman Lokal konplete “Central NY Rising” – anprent inisyativ 

Revitalizasyon Upstate ki gen siksè nan rejyon an pou devlope ekonomi an epi 
kreye nouvo opòtinite 

 
 
Gouvènè Andrew M. Cuomo jodi a te anonse konstriksyon te kòmanse sou yon pwojè 
$7.35 milyon Apatman Riverview nan Cortland.  Lè li fini, bilding 39 inite de etaj la ap 
bay lojman a bon mache pou fanmi ki gen revni fèb yo ansanm avèk sipò lojman ki 
egzije sèvis sante konpòtman. Christopher Community Inc. ap devlope pwojè a ki te 
fonde pa Biwo Sante Mantal Eta New York, New York State Homes and Community 
Renewal, Community Preservation Corporation ak Enterprise Community Investment. 
Catholic Charities nan Konte Cortland ap bay sèvis mantal konpreyansif pou lokatè yo 
nan inite sipòtif yo.  
 
“Aksè a lojman se yon dwa imen debaz e jodia nap devlope sou efò nou yo pou asire ke 
chak Nouyòkè gen yon plas ansekirite epi a bon mache pou yo viv,” Gouvènè Cuomo 
te deklare. “Pwojè sa ap ede bay rezidan ki pi vilnerab yo nan rejyon an yon kote ke yo 
rele lakay yo epi devlope yon kominote Santral New York ki pi dirab ak atiran.” 
 
Lokalize nan 6 – 10 Riverview Avenue, Portage Road, apatman yo an konstriksyon 
pami plizyè milye inite kap fòme fondasyon nouvo pwogram $10 billion House NY 2020 
Gouvènè Andrew M. Cuomo pou kreye oswa konsève 100,000 inite a bon mache nan 
pwochen senkan yo.  
 
Bilding 17,306-pye kare ap gen yon total 39 apatman a bon mache avèk 20 apatman 
yonsèl chanm a kouche ki fèt pou moun ki gen pwoblèm sante grav. Catholic Charities 
nan Konte Cortland ap bay sèvis sante mantal konpreyansif pou rezidan sa yo. Sèvis yo 
gen ladan jesyon dosye, sipò lojman, sipò zanmi, rezo avèk founisè sante nan kay yo, 
ak sipò ijans 24/7. Rès 19 inite lojman a bon mache yo ap gen opsyon lojman a bon 
mache pou fanmi ki gen revni fèb yo.  
 
Dr. Ann Marie T. Sullivan te deklare, Komisyonè Biwo Sante Mantal Eta New York 
te deklare, “Sou lidèchip Gouvènè Cuomo, Eta New York ap kontinye elaji opòtinite 

sipò lojman 6,000 inite sou dènye katran ki sot pae yo, avèk plizyè milye inite anplis nan 
devlopman an. “Wout pou rekiperasyon an ka egzije anpil sipò non sèlman bò kote 
pwofesyonèl sante mantal yo, men tou bò kote zanmi ak fanmi. Pwojè lojman tankou sa 
yo ap pèmèt moun ki gen difikilte avèk pwòp sante mantal yo pou rete toupre paran yo 
epi jwenn èd ke yo bezwen.” 
 
“Nouvo apatman sa yo ap ede reponn a bezwen enpòtan pou elaji opòtinite lojman a 
bon mache nan Vil Cortland epi ofri yon chwa kap amelyore lavi moun yo ki gen yon 
maladi mantal e ki pa kapab viv pou kont yo pou yo jwenn swen ak sipò ki apwopriye,” 
te deklare Komisyonè HCR James S. Rubin. “Angajman Gouvènè Cuomo pou wè 
rejyon an devlope ak fleri grasa inisyativ Revitalizasyon Upstate ap konplete pwojè sa 
pou reponn a bezwen lojman Nouyòkè yo. Angajman sa konbine avèk konpasyon ak 
kapasite patnè noou yo alafwa nan ak andeyò gouvènman an se sa ki pote pwojè 
tankou sa nan reyalite.”  
 
Rafael E. Cestero, Prezidan ak PDG CPC te deklare, “Sipò lojman se yon mwayen 
efikas ki gen konpasyon pou bay kèk nan sitwayen ki pi vilnerab nou yo yon opòtinite 
pou jwenn stabilite ak yon anviwonman sipòtif kote yo ka viv avèk diyite. Nan CPC nou 
te fè patenarya avèk eta pou ede finanse plizyè milyon inite sipò toupatou nan New 
York, e nou te wè rezilta pozitif konkrè. Mwen remèsye Gouvènè a paske li angaje yon 
nivo resous eksepsyonèl pou reponn a bezwen pou sipò lojman. Mwen remèsye 
egalman patnè nou yo nan HCR, OMH, Christopher Community ak Catholic Charities 
pou angajman yo nan yon pwojè ki pral bay kominote a yon resous ki pi nesesè lojman 
sipòtif epi a bon mache.” 
 
Douglas Reicher, Prezidan Christopher Community, te deklare, “Nou angaje pou 
bay pi bon kalite lojman nan zòn lan. Yo pral rezève yon pati nan nouvo apatman sa yo 
pou adrese bezwen lojman kominote sante mantal la ansanm avèk moun yo ki gen 
difikilte pou deplase. Rès bilding lan ap bay apatman a bon mache youn ak de chanm 
akouche.” 
 
OMH te bay yon prè $3.5 milyon dola pou konstriksyon e CPC ap bay yon prè $2.5 
milyon pou konstriksyon ak yon prè pèmanan fon pansyon prive $3.5 milyon. Prè 
konstriksyon CPC a ap repeye grasa $3.3 milyon nan finansman ki soti nan Kredi Taks 
Lojman pou moun ki gen revni fèb yo ak $525,402 ki soti nan Fon Ekip pou Re-òganize 
Medicaid ke HCR te bay.  
Senatè James L. Seward te deklare, “Kreye opòtinite lojman a bon mache pou moun 
ki gen revni fèb nou yo ansanm avèk sila yo ki pi vilnerab ap ranfòse kominote nou yo 
epi reponn a bezwen sante enpòtan piblik la. Nouvo konplèks sa ap reponn a bezwen 
enpòtan ki pral plis amelyore kalite lavi pou moun sila yo kap viv epi travay nan 
Cortland. Mwen konplimante Christopher Community ak Catholic Charities kòm yap 
anbake nan pwojè transfòmasyon sa epi remèsye Gouvènè Cuomo pou sipò l.” 
 
Manm Asanble Barbara Lifton te deklare, “Delvopman Riverview Apartments pwomèt 
pou l yon benefis enpòtan pou Vil Cortland ansanm avèk rezidan li yo, bay lojman ki pi 
aksesib, a bon mache, ki pi nesesè ak ansekirite pou kèk nan sitwayen nou yo ki pi 

vilnerab, kap lite pou viv endepandan nan kominote a. Mwen fyè de wòl ke gouvènman 
eta te jwe nan fè pwojè sa vini yon reyalite ak gwo pozisyon Majorite Asanble a te 
toujou pran pou sipòte finansman eta pou inisyativ lojman. Mèsi tou a Gouvènè Cuomo, 
Christopher Community ansanm avèk Catholic Charities pou angajman san fayit yo pou 
amelyore kominote nou yo ak lavi sitwayen Nouyòkè nou yo.” 
 
Majistra Vil Cortland Brian Tobin te deklare, “Nap travay di pou asire ke Cortland se 
yon vil opòtinite pou tout moun. Grasa Gouvènè Cuomo ansanm avèk gwo kolaboratè 
nou yo nan devlopman Riverview Apartments nou gen chans pou bati bon jan kalite 
nouvo lojman a bon mache ki pral non sèlman bay kay a bon mache pou fanmi yo ki 
gen revni fèb, men yon kay ki ansekirite pou moun yo ki bezwen sèvis sipò.”  
 
Tom Eastman, Vis Prezidan Syndication nan Enterprise te deklare, “Envestisman 
Enterprise nan Apatman Riverview yo fè pati nan yon efò alontèm pou mete fen nan 
ensekirite lojman nan Etazini, sa vle di pap gen sanzabri ankò e okenn fanmi pa ta dwe 
peye plis pase mwatye salè yo pou lwaye. Nou konplimante Kominote Christopher 
ansanm avèk tout ekip devlopman pou kòmansman yon pwojè enteresan.” 
 
Riverview Apartments ap bati sou pwopriyete ke Catholic Charities posede epi kòmanse 
avèk demolisyon plizyè bilding ki egziste deja. Devlopman an posede konjwentman pa 
Christopher Community ak Catholic Charities nan Konte Cortland. Chak inite ap 
antyèman aksesib pou moun ki andikape. Tout aparèy elektwo-menaje yo ap Energy 
Star e bilding lan ap konfòme avèk kritè Enterprise Green Communities. Ap gen yon 
pwogram biwo, yon sal kominal, espas depo pou rezidan, sèvis piblik ak sal lesiv, 
ansanm avèk depo bisiklèt pou rezidan yo sou plas. Konstriksyon an prevwa pou l fini 
nan otòn 2016 e konplèks la ap pare pou abite nan kòmansman 2017.  
 
Bidjè 2016-17 ke Gouvènè Cuomo te adopte te siyen an la gen ladan $20 milya sou yon 
peryòd senkan pou yon pan daksyon lojman konplè nan tout eta ak sanzabri. 
 
Plan lojman $10 milya ranfòse depans eta sou pwogram lojman yo pa preske $5 milya e 
lap kreye ak konsève 100,000 inite lojman a bon mache nan eta, ansanm avèk sipòte 
sèvis pou Nouyòkè yo kap chèche lojman a bon mache. Pwogram sa chita sou 
akonplisman nan konsèvasyon ak konstriksyon lojman a bon mache sou senkan ki sot 
pase yo, enkli kreyasyon yon Inite Pwoteksyon Lokatè, sa ki te retounen plis pase 
50,000 inite lojman nan lwaye règlemante, ak inisyativ $1 milya House NY. 
 
Plan daksyon $10 milya pou sanzabri a ap sipòte kreyasyon 6,000 nouvo kabann 
lojman sipòtif, 1,000 kabann ijans ak yon varyete sèvis sanzabri ki elaji sou pwochen 
senkan yo. Sou 15 ane, Eta ap ajoute 20,000 nouvo inite ki pral devlope sou 44,000 
inite lojman sipòtif ki egziste deja ke eta deja finanse. Envestisman sa make pi gwo 
angajman pou adrese pwoblèm sanzabri nan istwa Eta New York. 
 
Akselere Central NY Rising 
Konpleman nan devlopman Apatman Riverview “Central NY Rising,” plan konpreyansif 
zòn nan pou jenere gwo kwasans ekonomik ak devlopman kominotè. Eta te envesti 



Haitian Creole 

preske $3 milya nan rejyon an depi 2012 pou depoze fondasyon pou “Central NY 
Rising” – kapitalize sou opòtinite mache mondyal la, ranfòse antreprenarya ak kreye 
yon ekonomi enkliziv. Jodia, chomaj desann nan nivo ki pi ba depi anvan Gran 
Resesyon an; enpo sou revni pèsonèl ak antrepriz desann; epi biznis yo ap chwazi kote 
tankou Syracuse, Oswego and Auburn kòm yon destinasyon pou yo grandi ak envesti. 
 
Kounye a, rejyon an ap akselere “Central NY Rising” avèk yon envestisman $500 
milyon Eta atravè Inisyativ Revitalizasyon Upstate la, Gouvènè Cuomo te anonse nan 
Desanm 2015. Envestisman $500 milyon Eta a pral ankouraje biznis prive pou yo 
envesti plis pase $2.5 bilyon – e plan rejyon an, jan yo te soumèt li, pwofite jiska 5,900 
nouvo djòb. Wap jwenn plis enfòmasyon disponib la. 

### 
 
 

Wa p jwenn lòt nouvèl nan sitwèb www.governor.ny.gov 
Eta New York | Executive Chamber | press.office@exec.ny.gov | 518.474.8418 

 


